
Unión del Pueblo Navarro parlamentu-taldeari atxikitako foru parlamentari Luis Zarraluqui Ortigosa jaunak galdera egin du eraikinak eta etxebizitzak zaharberritzeko jarduketa babesgarrien etxebizitza bakoitzeko batez besteko kostuari buruz eta erreformaren helburuak, zaharberritzeei dagokienez babes daitezkeen jarduketen gutxieneko muga 2.000 eurora jaistear buruz (9-16/ PES-00369). Hona Nafarroako Gobernuko Eskubide Sozialetako kontseilariak horri buruz ezagutzera ematen diona:
(1) Eraikinak eta etxebizitzak zaharberritzeko jarduketa babesgarrien etxebizitza bakoitzeko batez besteko kostua.
(a) Bizitegi-eraikin baten egitura- edo funtzio-egokitzapena, edo biak.
(b) Bizitegi-eraikin baten inguratzaileko obrak, energia-kontsumoa aurreztekoak.
(c) Araudi indardunari egokitzea uraren, gasaren, elektrizitatearen, antena kolektiboen, sutearen aurkako babesaren, aireztapenaren, zaraten eta saneamenduaren arloetan, eta eraikinari iraunkorki gehitutako obra-unitateen bidezko berokuntza-instalazioa.
(d) Etxebizitzen bizigarritasun-baldintzak lortzeko edo hobetzeko obrak.
(e) Irisgarritasun unibertsaleko eta ororentzako diseinuko baldintzak lortzeko obrak.
Ondoren ematen ditugun datuak 2010eko urtarrilaren 1etik 2016ko urriaren 26ra arte behin-behinekoz kalifikatutako espedienteei buruzkoak dira.
(b) eta (e) atalei dagozkienak zehaztasunez erantzun daitezke, zeren eta jabeen eta laguntza bereziei lotutakoen erkidegoek xede horietarako bideratutako espedienteak baitira.
Gainerako hiru atalak, (a), (c) eta (d) ezin dira bereiz kuantifikatu, zeren eta Zaharberritze Babestuko obra arruntek aldi berean hiru atal horietako alderdiak jaso ohi baitituzte, betiere proiektu teknikoetako aurrekontuetan bereizi gabe zein kontu-sail edo kontu-sail bakoitzeko zein zati dagokion horietako bakoitzari. 
Esate baterako, (a), (c) eta (d) kontzeptuak biltzen dituen espediente batek adreilu huts bikoitzeko eraikitze lanetarako, morterozko emokatzerako eta antzekoetarako kontu-sail bat izan dezake, baina kontu-sail horretan adierazitakoa azaleratik ezin da jakin zein zati dagokion atal bakoitzari ((a), (c) edo (d)). 
Galderaren edukiari ahal den guztian hurbiltzeko, (b) eta (e) ataletako batez besteko datuak ematen ditugu. (a), (c) eta (d) ataletarako, berriz, gainerako espedienteen batez besteko datuak ematen ditugu; hau da, (b) eta (e) ataletan jaso ez direnenak.
	Atala
	Espediente kopurua
	Etxebizitza kopurua
	Babestu daitekeen guztizko aurrekontua
	Etxebizitza bakoitzeko aurrekontua

	(b)
	92
	1.606
	24.533.449
	15.276

	(e)
	1.044
	12.933
	149.972.165
	11.596

	(a), (c), (d)
	8.153
	15.088
	281.599.666
	18.664


(2) Erreformaren helburuak, zaharberritzeei dagokienez babes daitezkeen jarduketen gutxieneko muga 2.000 eurora jaistean: zer obra-mota hartuko dituzten 2.000 eurotik 6.000 eurora bitarteko espediente-mota hauek, zer ehunekotan, arestian azaldutako moten arabera.
Etxebizitza bakoitzeko gutxieneko kostua gutxitzeak aukera emanen du egoera ekonomiko ahulagoan dauden herritarrek, beren etxebizitzen zaharberritze handia ezin egin dezaketenek, laguntza premiazkoenak laguntza publikoekin egin ahal ditzaten. Adibidez, leiho batzuk aldatu ahalko dituzte, iparraldeko fatxadakoak, nahiz eta leiho guztiak aldatzeko dirurik ez izan. Eta leiho guztiak ere aldatu ahalko dituzte. 
Azaldutakoaren arabera, aukera ematen da zaharberritze babestuko espediente gehiago sor daitezen; izan ere, orain arte halakorik ez zen eginen, laguntzarik ez baitzegoen 6.000 euroko kopurura iritsi ezean. Bestalde, ez da eragozten, ez eta mugatzen ere, zaharberritze-espediente konplexuagoak edo aurrekontu babesgarri handiagokoak aurkezteko aukera.
Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

